
Afd. 150. F rom varp

til laga um kynbætur hesta.

Flutningsm.: Jón Sigurðsson og Pjetur Ottesen.

1. gr.
1 hverjum hreppi skal vera kynbótaneínd skipuð 3 mönnum.
Um kosningu nefndarinnar gilda sömu ákvæði og um kosningu i 

sveitarstjórn.
1 þeim hreppum, þar sem hrossaræktarijelag er starfandi, er stjórn 

þess sjálfkjörin kynbótanefnd.
Starf nefndarinnar er að ákveða, hvaða graðhesta skuli nota til undan- 

eldis í hlutaðeigandi sveit.

2. gr.

Á hverjum vetri skal kynbótanefnd eða stjórn hrossaræktarfjelags á- 
kveða, hvaða hestar skuli látnir ógeltir næsta ár, og hafa gert hlutaðeigandi 
hreppsbúum þetta kunnugt eigi síðar en 30. mars ár hvert.

Alla aðra graðhesta, sem eru á 2. vetri eða eldri, skal gelda eigi síðar 
en 20. apríl það ár.



. 3. gr.
Alla graðhesta, sem kynbótanefnd hefir valið til undaneldis, skal merkja 

þannig, að klippa K  h  á hægri lend þeirra, og skal endurnýja klippinguna 
svo oft, að merkið sje ávalt glögt.

Sannist, að einhver hafi merkt graðhest þessu marki án Ieyfis hlutað- 
eigandi kynbótanefndar, þá varðar það 50—300 króna sektum, sem renna í 
sýslusjóð, þar sem sakborningur á heima.

4. gr.

Nú er einhver, sem vanrækir að gelda hest sinn, sem orðinn er eldri 
en að framan greinir — sjá 2. gr. —  og má þá taka slikan hest, hvar sem 
hann hittist, nema í öruggri girðingu eða húsi, og selja hann sem óskilagrip 
án innlausnarfrests. Þó má ekki fara svo með graðhest, sem kynbótanefnd 
hefir valið til undaneldis og merkt með K  l i  — sjá 3. gr. Sömu rjettinda 
njóta þeir graðhestar, sem verðlaun hafa hlotið á hjeraðssýningum, sem Bún- 
aðarfjelag íslands hefir styrkt, samkvæmt ákvæðum Búnaðarþings 1925, um 
hrossasýningar, enda sjeu hestarnir merktir á sama hátt og aðrir kynbóta- 
hestar.

5. gr.
Nú hittist graðhestur merktur með K  h  á hægri lend — sjá 3. gr. —

utan þeirrar sveitar eða þess svæðis, sem hann er valinn fyrir sem kynbóta-
hestur, og má þá taka hann i hús og gefa honum inni, en gera eiganda að-
vart, hvorttveggja á hans kostnað. Verði hestsins ekki vitjað og greiddur á-
fallinn kostnaður innan 6 vikna frá þvi hann var tekinn, má selja hann sem 
óskilagrip án innlausnarfrests.

6. gr.
Brot gegn lögum þessum varða alt að 300 kr. sektum.

7. gr.

Mál, sem risa út af lögum þessum, skulu rekin sem almenn lögreglu-
mál.

8. gr.

Lög þessi öðlast gildi 1. jan. 1926, og skulu kynbótanefndir kosnar i 
fyrsta sinn eftir þeini i janúarmánuði það ár.

9. gr.

Með lögum þessum eru úr gildi numin lög nr. 34, 11. des. 1891, um 
samþyktir um kynbætur hesta, og lög nr. 74, 14. nóv. 1917, um viðauka við 
lög 11. des. 1891, um samþyktir um kynbætur hesta.



G r e i a a r g e r ð .

Samkvæmt núgildandi lögum um kynbætur besta byggist framkvæmd 
þeirra mála á tveim mismunandi ákvæðum, sumpart á beinum lagafyrirmælum 
og sumpart á hjeraðssamþyktum.

Auk þess sem það virðist óheppilegt að hafa tvenskonar aðferðir við 
skipun þessara mála, þá hefir 30 ára reynsla sýnt það, að þessi samþyktar- 
heimild er ekki svo alment notuð sem skyldi. Pað hefir þvi oft farið svo, að 
af tveim eða fleiri sýslum, sem eiga saman afrjetti, hefir í einni sýslunni verið 
sett samþykt, en i annari ekki, og verður þá, sem vænta má, lítill eða enginn 
árangur af kynbótastarfseminni.

Pvi er hjer lagt til að láta ein og sömu lög um þetta efni gilda fyrir 
land alt, og er frumvarpið sniðið eftir gildandi lögum og venjulegum hjeraða- 
samþyktum um þessi efni.


